
महान्यायाधिवक्ताको कार्यालयको तेश्रो रणनीतिक योजना अन्तर्गत बार्षिक क्रियाकलाप अन्तर्गत रही महान्यायाधिवक्ताको कार्यालयबाट स्वीकृत कार्यक्रम अन्तर्गत जिल्ला सरकारी वकील कार्यालय खोटाङको आयोजनामा मिति २०८०।0५।२२ गते खोटाङ जिल्ला रावावेशी गाउँपालिका वडा नं. २ खार्पा स्थित श्री शारदा माध्यामिक विद्यालय, खार्पा, खोटाङमा  "समुदायमा सरकारी वकील संवाद सम्बन्धी अन्तरकृया कार्यक्रम" सम्पन्न गरियो ।जिल्ला सरकारी वकील कार्यालय खोटाङ तथा उक्त बिद्यालय समेतबाट कार्यक्रमको व्यवस्थापन गरिएको थियो ।
       सो कार्यक्रम आशन ग्रहण तथा राष्ट्रिय गानबाट प्रारम्भ भइ दिनको १२ बजेदेखि ४ बजे सम्म चार घण्टा सम्म संचालन भएको थियो । कार्यक्रम जिल्ला सरकारी वकील कार्यालय, खोटाङका जिल्ला न्यायाधिवक्ता श्री संगिता न्यौपाने ढुङ्गेलको अध्यक्षतामा सम्पन्न भएको उक्त कार्यक्रममा जिल्ला न्यायाधिवक्ता श्री संगिता न्यौपाने ढुङ्गेलद्वारा कार्यपत्र प्रस्तुत गरिएको थियो । शारदा माध्यामिक विद्यालय, खार्पाका प्रधानाध्यापक श्री गोपाल बस्नेतको प्रमुख आतिथ्यमा सम्पन्न भएको उक्त कार्यक्रममा जिल्ला सरकारी वकील कार्यालय, खोटाङका नायव सुब्बा श्री विजय कुमार खड्काले कार्यक्रमको पृष्ठभूमी उल्लेख गर्दै कार्यक्रम संचालन गर्नु भएको थियो । विशेष अतिथि सहायक जिल्ला न्यायाधिवक्ता श्री केशव खतिवडा, अतिथिहरु प्रहरी चौकी, खार्पाका प्रहरी सहायक निरिक्षक श्री धन बहादुर तामाङ, रावावेशी गाउँपालिका कार्यपालिका सदस्य श्री दिपक वि.क., वडा सदस्यहरु दुर्गा भुजेल र लिला विश्वकर्मा, समाजसेवीहरु हरि कुमार पोखरेल, हिरालाल परियार एवं विद्यालयका शिक्षकहरु तथा जनसमुदाय समेतको उपस्थितिमा कार्यक्रम सम्पन्न भएको थियो । कार्यक्रममा सरकारवादी मुद्दाको अनुसन्धान, अभियोजन र न्याय सम्पादन सम्बन्धी प्रक्रियामा प्रहरी, सरकारी वकील, अदालत तथा बारको भुमिकाको विषयमा अतिथिहरुबाट प्रकाश पार्ने काम भएको थियो । 

 सरकारवादी मुद्दाको अनुसन्धान तथा अभियोजन सम्बन्धी सरकारी वकीलको भुमिकाको सम्बन्धमा समुदायसम्म जन चेतना जगाउने उद्देश्यबाट सञ्चालन गरिएको उक्त कार्यक्रममा हाम्रो निमन्त्रणा अनुसार विद्यालयका शिक्षकहरु, व्यवस्थापन समितिका सदस्यहरु, स्थानीय जनप्रतिनिधिहरु, अभिभावकहरु तथा बिद्यार्थीप भाइबहिनीहरु समेत गरी जम्मा 100 जनाको सहभागिता रहेको थियो । (सहभागीहरुको विवरण अनुसूची २ मा समावेश गरिएको छ)। 

जिल्ला सरकारी वकील कार्यालय खोटाङका सहायक जिल्ला न्यायाधिवक्ता श्री केशव खतिवडाले स्वागत मन्तव्य राख्दै कार्यक्रमको उद्देश्य माथि प्रकाश पार्नु भएको थियो । कार्यक्रम उद्‍घाटन पछि जिल्ला न्यायाधिवक्ता श्री संगिता न्यौपाने ढुङ्गेलको कार्यपत्र प्रस्तुति पश्चात सहभागीहरुलार्इ आफ्ना जिज्ञासा राख्नको लागि समय प्रदान गरिएको थियो । उक्त समयमा निम्न बमोजिम विषयहरु उठेका थिए । (कार्यपत्र अनुसूची ३ मा समावेश गरिएको छ)
छलफलमा उठेका जिज्ञासाहरु
· साइबर अपराध भनेको के हो, इन्टरनेट तथा सामाजिक सञ्जालबाट के कस्तो किसिमका साइबर अपराध हुन सक्छ ?
· बालबालिकाहरु माथि हुने यौनजन्य लगायत अन्य कुनै पनि हिंसाको सम्बन्धमा के कस्तो कानुनी व्यवस्था छ ? न्याय प्राप्त गर्नको लागि के गर्नु पर्छ ?
· तोकिएको उमेर नपुगी बिवाह गरेमा के कस्तो कानूनी व्यवस्था रहेको छ ? 
· देवानी र फौजदारी मुद्दा भनेको के हो, यि दुई बीच के कस्तो फरक रहेको छ?
     कार्यक्रममा विद्यार्थीहरुको उल्लेख्य सहभागिता रहेको थियो भने शिक्षक, कर्मचारी, जनप्रतिनिधि, प्रहरी लगायत सर्वसाधारण नागरिकहरुको समेत उपस्थिति रहेको थियो । उल्लिखित विषयहरुको अतिरिक्त सहभागीहरुले जन्म कैद र आजिवन कैदमा के फरक रहेको छ ? २० वर्ष उमेर नपुगी बिबाह गरी बच्चा जन्मिएमा बिवाह दर्ता तथा जन्म दर्ता गर्ने कि नगर्ने ?  भन्ने विषयमा जिज्ञासा राख्नु भएको थियो । अधिकांश सहभागीहरुले यो कार्यक्रमले जनतामा कानुनी विषयमा जानकारी भएको छ । सरल र सबैले बुझ्न सक्ने किसिमबाट कार्यक्रम तयारी भएको रहेछ । कार्यक्रमबाट सरकारी वकीलको कामको सम्बन्धमा थप स्पष्ट भएको छ । यस्ता कार्यक्रमहरुको निरन्तरता हुनु पर्छ भन्दै कार्यक्रम आयोजकलार्इ धन्यवाद दिनु भएको थियो। 
      खुला छलफल पश्चात कार्यपत्र प्रस्तुत कर्ताबाट सहभागीहरुको जिज्ञासाको सम्बोधन भर्इ मन्तव्यको कार्यक्रम रहेको थियो । सहभागी बिद्यार्थीहरुको तर्फबाट विनोद श्रेष्ठ र सिता रम्तेलले यस कार्यक्रमबाट हामी विद्यार्थी र शिक्षकहरु खुशी भएका छौं । कक्षामा पढाई नहुने र नजानेका विषयमा जानकारी प्राप्त भएको छ । यहाँ सिकेका कुराहरु हामी व्यवहारमा लागु गर्ने प्रतिवद्धता जाहेर गर्दछौं । यस्ता कार्यक्रमहरु समय समयमा भै रहनु पर्दछ भन्दै प्रस्तुत कार्यक्रम यस विद्यालयमा सञ्चालन गरिदिनु भएकोमा आयोजक प्रति हार्दिक आभार व्यक्त गर्नु भएको थियो । 
     अतिथिको तर्फबाट कार्यक्रमको प्रमुख आतिथ्यता गरिरहनु भएका विद्यालय प्रधानाध्यापक श्री गोपाल बस्नेतले धेरै मानिसहरुलाई सरकारवादी मुद्दाको प्रक्रियाबारे थाहा हुँदैन । गम्भीर अपराध सम्बन्धी सम्पुर्ण काम गर्ने मानिस सरकारी वकील हो । सरकारी वकील पीडितको वकील हो । अपराध अनुसन्धान र अभियोजन फौजदारी न्याय प्रशासनको अभिन्न अंग हो, अनुसन्धानमा सहयोग गर्नु हाम्रो कर्तव्य हो भन्दै कार्यक्रम अत्यन्त उत्साहमुलक भएको, कानुनको बारेमा जानकारी भएको, फरक स्कुलिङको भएको भनी कार्यक्रम सकारात्मक सिकाईको रहेको साथै कार्यक्रमबाट यौनहिंसाबाट बालिकामात्र नभई बालक पनि पीडित हुन सक्ने, केटाकेटीले कानुन विपरीत गरेको कार्य केवल गल्ति मात्र हुने भन्ने बारे जानकारी प्राप्त भएको भन्ने मन्तव्य राख्नु हूँदै यस्तो कार्यक्रम पहिले नभएको तर पटक पटक हुनु पर्ने धारणा राख्दै यस पटक समुदायमा सरकारी वकील कार्यक्रम शारदा माध्यामिक विद्यालय, खार्पामा आयोजना गरी सो कार्यक्रममा सहभागी गराएकोमा आयोजकलाई धन्यवाद दिनु भएको  थियो ।    
          कार्यक्रमको  समापन मन्तव्य राख्दै अध्यक्षता गर्नु भएका जिल्ला न्यायाधिवक्ता संगिता न्यौपाने ढुङ्गेलले छलफलको क्रममा सहभागीहरुले राख्‍नु भएका जिज्ञासाहरुको सम्बोधन गर्दै वर्तमान सन्दर्भमा मुलुकमा देवानी तथा फौजदारी संहिता जारी भर्इ कार्यान्वयनको चरणमा रहेकोले गर्दा कानुनी शासनमा एक नयाँ आयाम थप भएको छ । कानुनको नजरमा कोही ठुलो सानो व्यक्ति हुँदैन । कुनै पनि व्यक्ति अपराध पीडित हुनु नहुने, अपराध गर्ने व्यक्तिले उन्मुक्ति पाउनु नहुने तथा कानुन जान्दिन भनी अपराधबाट उन्मुक्ति नहुने कुरामा जोड दिनु भयो । अपराधको सुचना देखि लिएर अनुसन्धानको क्रममा नागरिक तथा जन प्रतिनिधिहरुको भूमिका ज्यादै महत्वपुर्ण रहेको कुरा औँल्याउँदै निर्धक्क भएर अनुसन्धानमा सहयोग गर्न र अपराधको सूचना प्रहरीमा दिन आम नागरिकसँग अनुरोध गर्नु भयो । सरकारवादी मुद्दाको काम कारबाहीमा पीडितको कुनै खर्च नलाग्ने, पीडितले उचित क्षतिपुर्ति पाउने तथा महिला तथा बालबालिका सम्बद्ध रहेको मुद्दामा नाम गोप्य राखिने कानुनी व्यवस्था भएको हुँदा निजहरुको सुरक्षा हुन्छ साथै भावी जीवनमा मुद्दाको कुनै नकारात्मक प्रभाव पर्दैन । विधिको शासन भएको मुलुकमा अपराध सहेर बस्न नहुने कुरा जानकारी गराँउदै अपराधलार्इ राजनीतिकरण गर्न नहुने विषयमा सरोकारवालाहरुको ध्यानाकर्षण गराउनु भएको थियो । अन्त्यमा कार्यक्रम सफलतापुर्वक सम्पन्न गराउनको लागि कार्यक्रममा उपस्थित प्रमुख अतिथि, विशेष अतिथि एवं अतिथिहरु लगायत सबैमा धन्यवाद ज्ञापन गरी कार्यक्रम समापन गर्नु भएको थियो । 
कार्यक्रम व्यवस्थापन

कार्यक्रम दिनको ठीक १२ बजे शुरु भर्इ ४ बजे सम्पन्न भएको थियो । दिक्तेलबाट करिब ३5 किलोमिटर टाढा भएको हुनाले कार्यालयको गाडी प्रयोग गरी कार्यक्रमस्थल पुगिएको थियो । कार्यक्रम स्थलमा सभाहल भएको तथा उक्त सभाहलमा डिजिटल बोर्ड समेतको व्यवस्था भएको हुँदा कार्यक्रम सोही सभाहलमा गरिएको थियो । सो को व्यवस्थापन बिद्यालय प्रधानाध्यापक श्री गोपाल बस्नेतको सक्रियतामा शिक्षक शिक्षिका तथा विद्यार्थीहरुबाट भएको थियो । प्रमुख अतिथि, विशेष अतिथि एवं
अतिथिहरु तथा सहभागीहरुलाई चिया र खाजाको व्यवस्था सरकारी वकील कार्यालयको तर्फबाट गरिएको थियो ।  
आर्थिक व्यवस्थापन 
कार्यक्रमको लागि स्वीकृत रकमको दायरा भित्र रही कार्य सम्पन्न गरी हाजिरी समेत यसै प्रतिवेदनसाथ प्रस्तुत गरिएको छ । 
उपसंहार

महान्यायाधिवक्ताको कार्यालयको निर्णय तथा जिल्ला सरकारी वकिल कार्यालय खोटाङको आयोजनामा खोटाङ जिल्ला रावावेशी गाउँपालिका वडा नं. २ स्थित खार्पा भन्ने स्थानमा रहेको श्री शारदा माध्यमिक विद्यालयको प्राङ्गणमा संचालित समुदायमा सरकारी वकील संवाद सम्बन्धी एक दिवशीय अन्तरकृया कार्यक्रम उपलब्धिमूलक रह्यो। महान्यायाधिवक्ताको कार्यालयको रणनीतिक योजनाको कृयाकलाप अन्तरगत रहेको उक्त कार्यक्रम अन्तरक्रियामूलक र सरोकारवाला निकाय तथा पदाधिकारीहरुको उपस्थितिले अत्यन्त फलदायी रहेको महसुस भयो। केही व्यवस्थापन पक्षमा ध्यान दिर्इएमा यसको प्रभावकारीता अझ बढ्ने महसुस गरिएको छ। कार्यक्रमका सहभागी, अतिथि, विशेष अतिथि तथा प्रमूख अतिथि समेतले यस प्रकारको कार्यक्रम जिल्लाका सबै स्थानीय निकाय, प्रत्येक वडामा, विद्यालयमा र टोल टोलमा सञ्चालन हुनु पर्ने आवश्यकता औंल्याउनु भएको छ । कार्यक्रम समयमै र निर्धारित ढाँचामा सम्पन्न गर्न सहयोग गर्नुहुने व्यवस्थापक शिक्षक भुवराज पोखरेल, माधव पोखरेल, विवेक चौरासिया, नरेन्द्र मिश्र लगायत बिद्यालय परिवार, प्रमुख अतिथिज्यू, विशेष अतिथि ज्यू, अतिथिज्यूहरु लगायत सम्पूर्ण सहभागीज्यूहरु तथा अन्य शुभेच्छुकहरुमा हार्दिक आभार व्यक्त गर्दछौं । सहभागीको हाजिरी, कार्यपत्रहरुको संक्षिप्‍त स्वरुप तथा तस्विरहरु यसै प्रतिवेदनसाथ पेश गरिएको छ । 
अनुसुची १
कार्यक्रम तालिका
समुदायमा सरकारी वकील संवाद सम्बन्धी अन्तरक्रिया
कार्यक्रम तालिका
आयोजक: जिल्ला सरकारी वकील कार्यालय खोटाङ 
मिति 20८०-०५-२२ गते शुक्रवार




        समय : दिनको १2:0० बजे 
स्थान: रावावेशी गाउँपालिका वडा नं. २ खार्पा स्थित श्री शारदा माध्यमिक बिद्यालय, खार्पा, खोटाङ ।  
	समय
	कार्यक्रम

	12:00 देखि 12:15
	आगमन तथा हाजिरी

	१2:2० देखि १2:30
	आसन ग्रहण 

	12:30 देखि 12:35
	राष्ट्रिय गान

	13:35 देखि १२:50
	परिचयात्मक कार्यक्रम र उद्‍घाटन

	12:50 देखि 1:00
	नायब सुब्बा श्री विजय कुमार खड्काबाट कार्यक्रम सञ्चालन 

	1:00 देखी 1:10
	सहायक जिल्ला न्यायाधिवक्ता श्री श्री केशव खतिवडाबाट स्वागत मन्तव्य सहित कार्यक्रमको उद्देश्य माथि प्रकाश

	1:10 देखि 1:40
	जिल्ला न्यायाधिवक्ता श्री संगिता न्यौपाने ढुंगेलबाट कार्यपत्र प्रस्तुती 

	1:40 देखि 2:15
	खुल्ला छलफल (सुझाव तथा जिज्ञासा)+ चियापान


	2:15 देखि 4:00
   मन्तव्य
	बिद्यार्थीहरु श्री विनोद श्रेष्ठ र सीता रम्तेलले सहभागीको तर्फबाट
प्रमुख अतिथि श्री गोपाल बस्नेत, प्रधानाध्यापक, श्री शारदा माध्यामिक विद्यालय, खार्पा
सम्बोधन तथा समापन जिल्ला न्यायाधिवक्ता श्री संगिता न्यौपाने ढुङ्गेल

	4:00 बजे
	खाजा

अनुसुची ३
कार्यक्रममा प्रस्तुत भएको कार्यपत्र

अनुसुची ४
                     कार्यक्रमका केही फोटोहरु 

	                                           कार्यक्रममा उपस्थित सहभागीहरु

	कार्यपत्र प्रस्तुत गर्नु हुँदै  जिल्ला न्यायधिवक्ता
      श्री संगिता न्यौपाने ढुंगेल
	कार्यक्रम संचालन गर्दै नायब सुब्बा श्री विजय
               कुमार खड्का
	आफ्नो मन्तव्य राख्न्नु हुँदै प्र.अ. श्री गोपाल बस्नेत

संगिता न्यौपाने ढुंगेल


जिल्ला न्यायाधिवक्ता


जिल्ला सरकारी वकील कार्यालय खोटाङ

